
SWT Subhanah Wa Ta‘ala 

 

T Timur  

 

t.t Tiada Tarikh 

 

Terj. Terjemahan 

 

U Utara 

PANDUAN TRANSLITERASI 

 

HURUF RUMI HURUF ARAB HURUF RUMI HURUF ARAB 

t ا - ط 
z ظ b  ب 

 ت  t ع ‘

gh غ th  ث 

f ف j ج 

q ق h ح 

k ك kh خ 

l ل d د 
m م dh ذ 
n ن r ر 
w و z ز 
h ه s س 

 ش sy ء ’

y ي s ص 

t ة d ض 

 

PENDEK PANJANG DIFTONG 

a َـ a آ ay   أَي 
i ِـ i   إِي aw   َأو 
u ُـ u   ُأو   

 

Sumber: Pedoman Transliterasi Huruf Arab Ke Rumi, Dewan Bahasa dan    

  Pustaka (DBP), 1992. 

PENGETAHUAN FENOMENA FALAK NELAYAN PESISIRAN PANTAI 

UTARA KUCHING, SARAWAK: KAJIAN BERDASARKAN 

PERKAEDAHAN ETNO-FALAK 

ABSTRAK 

Fenomena falak terhasil daripada pergerakan objek seperti bulan, matahari, 

bintang dan planet bukan hanya digunakan sebagai penentu waktu ibadah, tetapi 

dimanfaatkan oleh masyarakat nelayan dalam menjalankan aktiviti perikanan.  

Pengetahuan fenomena falak nelayan memberi panduan dalam menghasilkan 

tangkapan yang optimum dan menjamin keselamatan nelayan di laut. Lazimnya, 

pengetahuan tersebut diketahui dan diamalkan oleh generasi nelayan lama dan berusia. 

Kesan penglibatan nelayan yang semakin berkurang memberi kesan kepada jumlah 

pendaratan ikan di laut dan secara langsung memberi impak kepada sumber ekonomi 

negara. Tambahan pula, pengetahuan fenomena falak nelayan semakin pupus dan 

sekiranya ia tidak dikaji, pengetahuan tersebut akan terus pupus rentetan daripada 

trend penglibatan nelayan yang semakin berkurang dan tiada pendokumentasian yang 

dilakukan. Oleh itu, timbul persoalan adakah perkaedahan etnoastronomi sesuai 

digunakan bagi mengkaji berkenaan nelayan Islam?  Adakah terdapat perkaedahan 

berteraskan Islam seperti perkaedahan etno-falak? Bagaimanakah perkaedahan etno-

falak boleh mengkaji pengetahuan fenomena falak dalam kalangan nelayan Muslim? 

Seterusnya, kelompok nelayan manakah yang sesuai dikaji? Justeru, bagi menjawab 

persoalan tersebut, empat objektif kajian dikemukakan. Pertama, mengenal pasti 

fenomena falak berdasarkan al-Qur’an. Kedua, mengenal pasti fenomena falak di 

pesisiran pantai Utara Kuching, Sarawak. Ketiga, menganalisis hubungan fenomena 

falak nelayan pesisiran pantai Utara Kuching, Sarawak dalam aktiviti berdasarkan 

perkaedahan etno-falak. Keempat, merumuskan pengetahuan fenomena falak nelayan 

pesisiran pantai Utara Kuching, Sarawak. Kajian ini dijalankan berdasarkan reka 

bentuk kajian tafsir al-Mawdu‘iy dan etnografi berfokus. Empat jenis kaedah 

pengumpulan data dijalankan iaitu pengumpulan ayat al-Qur’an berdasarkan kaedah 

tafsir al-Mawdu‘iy, kaedah temu bual semi berstruktur, kaedah pemerhatian dan kajian 

tekstual. Data yang dikumpulkan dianalisis menggunakan kaedah analisis al-

Mawdu‘iy, kaedah analisis kandungan kualitatif dan analisis naratif tematik. Terdapat 

empat penemuan utama kajian. Pertama, perkaedahan etno-falak dalam kajian ini 

dibina berdasarkan tasawur dan epistemologi Islam. Kedua, berdasarkan kajian tafsir 

al-Mawdu‘iy, kajian ini mendapati 19 ayat al-Qur’an terpilih yang membincangkan 

berkenaan fenomena falak.  Ketiga, nelayan pesisiran pantai Utara Kuching, Sarawak 

mempunyai pengetahuan yang tersendiri berkaitan fenomena falak terbentuk daripada 

ekosistem dan sosial persekitaran mereka. Keempat, kajian etnografi berfokus yang 

digunakan dalam kajian ini mengesahkan nelayan pesisiran pantai Utara Kuching, 

Sarawak mempunyai istilah dan bahasa tersendiri berkenaan pengetahuan fenomena 

falak dan selaras dengan perkaedahan etno-falak yang dibina. Justeru, pembinaan 

perkaedahan etno-falak memberi implikasi kepada pengkajian dalam bidang falak dan 

etnografi yang berkaitan dengan Islam dan umat Islam. Selain itu, penerokaan dan 

pendokumentasian pengetahuan fenomena falak nelayan memberi panduan kepada 

aktiviti nelayan serta memberi sumbangan kepada warisan budaya dan ilmu kearifan 

tempatan nelayan Melayu di Malaysia secara khususnya.  

FALAK PHENOMENON KNOWLEDGE OF COASTAL FISHERMEN IN 

THE NORTH COAST OF KUCHING, SARAWAK: A STUDY BASED ON 

ETHNO-FALAK METHODOLOGY 

ABSTRACT 

Falak phenomenon resulting from the movement of celestial objects such as 

the moon, sun, stars and planets are not only used to determine the times of worship 

but are also used by fishermen in carrying out their activities. The falak phenomenon 

knowledge of fishermen serves as a guide in obtaining optimal catches and ensures 

their safety at sea. Usually, this knowledge is used by the older and old generation of 

fishermen. Fishermen’s declining engagement affect the amount of fish landing thus 

directly impacts the country’s economic resources. Furthermore, if there is no research 

on fishermen’s falak phenomenon knowledge, it will continue to fade due the declining 

involvement of fishermen and no documentation is done. Therefore, the question arises 

whether ethnoastronomical methodology is suitable to be used to study Muslim 

fishermen? Is there any Islamic-based methodology such as an ethno-falak 

methodology? How ethno-falak methodology study the falak phenomenon knowledge 

among Muslim fishermen? Next, which Muslim fishing community is suitable to be 

studied? Four research objectives are provided to address these questions. First, to 

identify falak phenomenon based on the al-Qur’an. Second, to identify falak 

phenomena on the North Coast of Kuching, Sarawak. Third, to analyses the 

relationship of falak phenomenon in the activities of coastal fishermen in the North 

Coast of Kuching, Sarawak based on ethno-falak methodology. Fourth, to summarize 

the falak phenomenon knowledge of coastal fishermen on the North Coast of Kuching, 

Sarawak. To achieve these objectives, tafseer al-Mawdu‘iy research and focused 

ethnography were conducted. The study employs four types of data collection, namely, 

collection of Qur'anic verses based on the tafseer al-Mawdu‘iy, semi-structured 

interviews, observation methods and textual research. The data has been analyzed by 

using tafseer al-Mawdu‘iy analysis, qualitative content analysis and thematic narrative 

analysis. The overall research found four main findings. First, ethno-falak 

methodology is based on Islamic tasawwur and epistemology. Second, based on the 

study of tafseer al-Mawdu‘iy, this research discovered 19 selected Qur'anic verses that 

discuss the falak phenomenon. Third, the coastal fishermen in the North Coast of 

Kuching, Sarawak have evolved their own falak phenomenon knowledge occurrences 

based on their ecology and social setting. Fourth, the focused ethnographic research 

used in this study disclosed that coastal fishermen in the North Coast of Kuching, 

Sarawak have their own terminology and language regarding the falak phenomenon 

knowledge and in accordance with the developed ethno-falak methodology. Thus, the 

development of ethno-falak methodology has significance for studies in the field of 

falak and ethnography pertaining to Islam and Muslims. In addition, exploration and 

documenting the falak phenomenon knowledge of coastal fishermen provides 

guidance for fishing activities and contributes to the cultural heritage and local 

knowledge of Malay fishermen in Malaysia. 

BAB 1 

PENGENALAN 

1.1 Pendahuluan 

Tesis ini bertujuan untuk mengenal pasti pengetahuan fenomena falak nelayan 

pesisiran pantai Utara Kuching, Sarawak. Nelayan pesisiran pantai merujuk kepada 

nelayan yang menjalankan aktiviti perikanan di kawasan Zon A dan juga dikenali 

sebagai nelayan pantai. Secara lebih khusus, kajian yang bersifat etnografi berfokus ini 

berhasrat untuk mengenal pasti hubungan fenomena falak dengan aktiviti 

penangkapan hasil laut nelayan pesisiran pantai Utara Kuching, Sarawak. Selain itu, 

bagi mengenal pasti fenomena falak yang terdapat dalam al-Qur’an, kajian tafsir al-

mawdu‘iy telah dilakukan. Perbincangan berkenaan fenomena falak berdasarkan al-

Qur’an tersebut seterusnya digunakan sebagai asas teori fenomena falak dan 

penghujahan bahawa pengetahuan nelayan berkenaan fenomena falak bukan sekadar 

pengetahuan yang diperoleh daripada pengalaman semata-mata. Namun, pengetahuan 

fenomena falak nelayan adalah berdasarkan kepada sumber utama Islam iaitu al-

Qur’an. 

Bab pertama tesis ini membincangkan tentang latar belakang kajian, pernyataan 

masalah, objektif kajian dan persoalan kajian. Bab ini juga turut memuatkan definisi 

operasional, skop dan batasan kajian, kepentingan kajian, sumbangan kajian, 

organisasi tesis dan rumusan. 

1.2 Latar belakang kajian 

Ilmu falak telah bermula sejak wujudnya manusia (Kassim Bahali & Baharrudin 

Zainal, 2007). Minat dan ketakjuban manusia untuk mengkaji apa yang terdapat pada 

alam semesta mendorong kepada bermula pengkajian berkenaan ilmu falak 

(Baharrudin Zainal, 2002). Daripada masa ke masa, penyelidikan ilmu falak menjadi 

semakin meluas diterapkan dalam pelbagai disiplin ilmu dan memberi sumbangan 

kepada tamadun kehidupan manusia. Ilmu falak berdasarkan perspektif Islam bukan 

hanya meliputi hal-hal berkaitan ibadah semata-mata, namun ia mempunyai perkaitan 

dengan alam dan kehidupan manusia (Mohd Shukri Hanapi & Shahir Akram Hassan, 

2019; Hanafiah Abdul Razak, 2019a).  

Lazimnya, ilmu falak adalah berkisar kepada kajian berkenaan objek-objek falak 

seperti bulan, bintang, matahari dan planet (bumi) daripada aspek kedudukan, sifat dan 

pergerakannya (Mohamad Faizal Abdul Jani, 2020). Hasil cerapan terhadap sifat, 

kedudukan dan pergerakan objek tersebut secara langsung memberi panduan kepada 

manusia untuk mengetahui urusan ibadah seperti waktu solat, arah kiblat dan 

penyusunan takwim bagi menentukan awal Ramadan, Syawal dan Zulhijjah. Namun, 

menurut Hanafiah Abdul Razak (2019a), sifat, kedudukan dan pergerakan objek-objek 

falak tersebut memberi maklumat yang lebih menyeluruh dan boleh dimanfaatkan 

dalam kehidupan seharian. Contohnya, berdasarkan peredaran bumi mengelilingi 

matahari akan menghasilkan fenomena falak seperti perubahan musim dan fenomena 

perubahan siang dan malam, peredaran bulan mengelilingi bumi akan menghasilkan 

fenomena falak seperti fasa-fasa bulan (Hanafiah Abdul Razak, 2019a).  

Seterusnya, berdasarkan fenomena falak tersebut masyarakat tempatan 

menggunakannya sebagai panduan dalam menjalankan aktiviti pertanian, pelayaran 

dan perikanan (Hanafiah Abdul Razak, 2019a; Mohammad Faizal Jani, 2020; Mohd 

Salleh Mazuki Harun, 2018). Oleh itu, dalam kajian ini penyelidik akan memfokuskan 

bagaimana fenomena falak ini mempengaruhi aktiviti nelayan pesisiran pantai di 

Kuching, Sarawak. Seterusnya, perbincangan berkenaan bagaimana pengetahuan 

masyarakat nelayan khususnya berkenaan fenomena falak dapat dimanfaatkan oleh 

masyarakat setempat bagi membantu kelangsungan kehidupan seharian mereka.  

1.2.1 Ilmu falak dan fenomena falak 

Secara etimologi, perkataan falak berasal daripada bahasa Arab iaitu falaka 

(Baharrudin Zainal, 2002). Ia mempunyai persamaan makna dengan perkataan madar 

yang sering diertikan dengan orbit dan cakerawala (The Encyclopaedia of Islam, 

1983). Dalam al-Qur’an, perkataan falak disebut sebanyak dua kali iaitu dalam surah 

Yasin ayat 40 dan surah al-’Anbiya’ ayat 33. 

كٌُُّ فِي   اري  وا ابيقُ النَّها يلُْ سا
لَا اللَّ را وا ما نْ تدُْريكا القْا

ا
ا أ اها مْسُ يانبْاغِي ل اسْباحُونا   فالاك  لَا الشَّ  ٤٠ي

 
"Tidaklah mungkin bagi matahari mendapatkan bulan dan malampun tidak 

mendahului siang. Dan masing-masing beredar pada garis edarnya." (Yasin, 

36:40) 

را  كٌُُّ فِي   ما القْا مْسا وا الشَّ ارا وا النَّها لاقا اللَّيلْا وا يي خا اسْباحُونا   فالاك  واهُوا الََّّ  ٣٣ي

Dan Dia lah (Tuhan) yang telah menjadikan malam dan siang, serta matahari 

dan bulan; tiap-tiap satunya beredar terapung-apung di tempat edaran 

masing-masing (di angkasa lepas). (al-’Anbiya’, 14:33) 

Kedua-dua ayat tersebut mempunyai ungkapan yang sama iaitu kullun fi falaki 

yasbahun (kedua-duanya iaitu bulan dan matahari beredar di atas garisan orbitnya). 

Menurut Hanafiah Abdul Razak (2019a), perkataan falak bermaksud suatu laluan, 

edaran atau jalan dan secara terperinci merujuk kepada edaran yang membulat. Setiap 

apa yang ada di langit mempunyai edarannya tersendiri. Falak juga didefinisikan 

sebagai orbit tertutup yang menjadi perjalanan bintang dan planet (Mat Rofa Ismail, 

2013a). Secara umumnya Mohamad Faizal Jani (2020) mendefinisikan ilmu falak 

sebagai satu disiplin ilmu yang mengkaji tentang objek-objek falak seperti bulan, 

bintang, matahari dan planet (bumi) daripada aspek kedudukan, sifat dan 

pergerakannya yang memberikan manfaat besar dalam kehidupan manusia. 

Seterusnya, Hanafiah Abdul Razak (2019a) mentakrifkan secara terperinci 

berkenaan ilmu falak iaitu ilmu yang mengkaji asal usul, pergerakan dan sifat objek 

samawi serta membicarakan hal ehwal langit. Hal ehwal langit melibatkan tiga tahap 

iaitu langit rendah, langit tinggi dan langit paling tinggi. Langit rendah merujuk perihal 

awan; langit tinggi merujuk kepada objek bulan, matahari dan planet (bumi); dan langit 

paling tinggi merujuk kepada bintang dan buruj. Hal ehwal tersebut juga merujuk 

kepada pergerakan objek pada orbitnya, terbit dan terbenam objek tersebut dan secara 

tidak langsung menghasilkan fenomena falak yang memberi manfaat, petunjuk dan 

panduan kepada manusia di bumi (Hanafiah Abdul Razak, 2019a). 

Walau bagaimanapun, terdapat pengkaji yang mendefinisikan ilmu falak sama 

dengan ilmu astronomi (Ahmad Junaidi, 2017; Lutfi Nur Fadhilah & Muhammad al-

Farabi Putra, 2019; Nurul Arifin, 2020). Ahmad Junaidi (2017), dan Lutfi Nur 

Fadhilah & Muhammad al-Farabi Putra (2019) mendefinisikan ilmu astronomi sebagai 

ilmu yang mengkaji berkenaan pergerakan dan sifat objek di langit seperti matahari, 

bulan, bintang dan planet (bumi). Pendefinisian tersebut sama seperti definisi ilmu 

falak yang dinyatakan oleh Hanafiah Abdul Razak (2019a), dan Mohamad Faizal Jani 

(2020).  Namun menurut Mohd Firdaus Shafie (2016), ilmu falak perlu didefinisikan 

secara berbeza dengan ilmu astronomi menurut perspektif budaya dan agama. Hal ini 

kerana, ilmu falak merupakan disiplin ilmu khusus untuk orang Islam manakala ilmu 

astronomi lebih umum merangkumi semua sosiobudaya dan agama, malah tidak 

semua aplikasi astronomi sesuai diaplikasikan dalam ilmu falak (Mohd Firdaus Shafie, 

2016).  

Tambahan pula, Baharrudin Zainal (2020) membezakan ilmu falak dengan 

astronomi ialah berdasarkan dalilnya. Perihal berkenaan ilmu falak perlu berlandaskan 

dalil syarie seterusnya menghasilkan teori dan amalinya. Contohnya, kegiatan melihat 

anak bulan dilakukan berdasarkan dalil al-Qur’an seperti dalam surah al-Baqarat 

(2:185).  

الفُْرْقااني    ى وا يناات  مينا الهُْدا باي  يلنَّاسي وا نزْيلا فييهي القُْرْآنُ هُدًى ل
ُ
يي أ انا الََّّ ضا ما هْرُ را هيدا شا نْ شا   فاما

هْرا فاليْاصُمْهُ  ُ بيكُمُ     مينكُْمُ الشَّ را  يرُييدُ اللََّّ خا
ُ
يَّام  أ

ا
ةٌ مينْ أ ر  فاعيدَّ

فا ا سا وْ عَلا
ا
رييضًا أ نا ما

نْ كَا واما
لَّكُمْ  اليُْ  لاعا اكُمْ وا دا ا ها ا ما ا عَلا وا اللََّّ ُ ي بّ  كُا لِي وا ةا  العْيدَّ ُكْميلوُا  لِي العُْسْْا وا بيكُمُ  يرُييدُ   

لَا وا سْْا 
اشْكُرُونا   ١٨٥ت

 

Masa yang diwajibkan kamu berpuasa itu ialah) bulan Ramadan yang 

padanya diturunkan Al-Quran, menjadi petunjuk bagi sekalian manusia, dan 

menjadi keterangan-keterangan yang menjelaskan petunjuk dan 

(menjelaskan) perbezaan antara yang benar dengan yang salah. Oleh itu, 

sesiapa dari antara kamu yang menyaksikan anak bulan Ramadan (atau 

mengetahuinya), maka hendaklah ia berpuasa bulan itu; dan sesiapa yang 

sakit atau dalam musafir maka (bolehlah ia berbuka, Kemudian wajiblah ia 

berpuasa) sebanyak hari yang ditinggalkan itu pada hari-hari yang lain. 

(Dengan ketetapan yang demikian itu) Allah menghendaki kamu beroleh 

kemudahan, dan Ia tidak menghendaki kamu menanggung kesukaran. Dan 

juga supaya kamu cukupkan bilangan puasa (sebulan Ramadan), dan supaya 

kamu membesarkan Allah kerana mendapat petunjukNya, dan supaya kamu 

bersyukur (al-Baqarat, 2:185). 

 

Berdasarkan ayat tersebut, Ibn Kathir (2003a) menjelaskan wajib bagi seseorang 

untuk berpuasa setelah melihat anak. Oleh itu, perkataan syahida (menyaksikan) dalam 

ayat tersebut membawa maksud kepada aktiviti melihat anak bulan (al-Zuhailiy, 

2018a). Selain itu, aktiviti melihat anak bulan bagi tujuan perhitungan waktu dan 

penghasilan takwim dijelaskan berdasarkan dalil dalam surah al-Baqarat (2:189).   

 

 ُ ل
ا
اسْأ ني ي هيلَّةي   وناكا عا

ا
مينْ     الْْ الْْيُُوتا  توُا 

ْ
تاأ نْ 

ا
يأ ب  ُّ البّْي لايسْا  وا الْْاج ي   وا يلنَّاسي  ل اقييتُ  وا ما ا  قلُْ هِي

لَّكُمْ تُفْليحُونا  ا لاعا اتَّقُوا اللََّّ ا  وا ابيها بوْا
ا
توُا الْْيُُوتا مينْ أ

ْ
أ ني اتَّقَا  وا َّ ما نَّ البّْي كي

لا ا وا  ١٨٩ظُهُوريها

Mereka bertanya kepadamu (wahai Muhammad) mengenai (peredaran) 

anak-anak bulan. Katakanlah: "(peredaran) anak-anak bulan itu menandakan 

waktu-waktu (urusan dan amalan) manusia, khasnya ibadat Haji. Dan 

bukanlah perkara kebajikan: kamu memasuki rumah dari bahagian 

belakangnya (ketika kamu berihram) akan tetapi kebajikan itu ialah 

perbuatan orang yang bertaqwa; dan masuklah ke rumah (Kamu) itu melalui 

pintunya, serta bertaqwalah kamu kepada Allah supaya kamu berjaya." (al-

Baqarat, 2:189). 

 

Menurut al-Zuhailiy (2018a), kalimah al-hilal merujuk kata jamak bagi bulan. 

Berdasarkan ayat tersebut dijelaskan bahawa peredaran bulan menjadi panduan kepada 

penghasilan takwim Islam dan juga penghitungan waktu untuk dimanfaatkan dalam 

aktiviti kehidupan manusia seperti urusan pertanian, perdagangan dan penentuan 

waktu ibadah (al-Zuhailiy, 2018a). Oleh itu, aktiviti melihat anak bulan bagi tujuan 

aktiviti kehidupan masyarakat dijelaskan dalam dalil al-Qur’an.  

Oleh itu, aktiviti melihat anak bulan bagi keperluan aktiviti ibadah dan aktiviti 

sosial kehidupan masyarakat seperti perikanan, pertanian dan pelayaran dijelaskan 

dalam dalil al-Qur’an seperi dalam ayat al-Baqarat (2:185) dan al-Baqarat (2:189). 

Justeru, aktiviti melihat anak bulan dijelaskan secara teori berdasarkan dalil al-Qur’an. 

Seterusnya, berdasarkan teori tersebut dapat dijelaskan secara amali melalui aktiviti 

empirikal (lapangan) melihat anak bulan dapat menghasilkan takwim yang digunakan 

dalam kehidupan manusia seperti kegiatan ibadah, pertanian dan perikanan. Justeru, 

aktiviti melihat anak bulan bagi penghasilan takwim dalam kehidupan masyarakat 

adalah berdasarkan dalil al-Qur’an dapat memenuhi keperluan ibadah dan keperluan 

aktiviti sosial masyarakat dan seterusnya dapat memantapkan tauhid kepada Allah 

SWT (Baharrudin Zainal, 2020).  

Selain itu, masyarakat Barat memahami ilmu astronomi ini sesuatu ilmu yang 

tidak menemukan titik akhir kerana kehendak manusia sering mempersoalkan 

berkenaan alam semesta dan kejadiannya (Radzuan Nordin & Ibnor Azli Ibrahim, 

2015). Hal ini berbeza dengan Islam, kerana penciptaan alam oleh Allah SWT ini 

bertujuan untuk membangunkan kerohanian manusia dengan membuktikan 

kewujudan, keesaan, kekuasaan, kebijaksanaan dan keluasan rahmat Allah SWT 

(Mohd Shukri Hanapi, 2014a). 

Berdasarkan penelitian yang dijalankan, terdapat istilah yang mempunyai 

maksud yang sama dengan ilmu falak telah diwujudkan antaranya astronomi Islam 

(Aizan Ali Mat Zain, 2017a). Istilah astronomi Islam diperkenalkan bagi 

menggantikan istilah ilmu falak atas alasan islamisasi ilmu dan mengelakkan 

perbahasan ilmu yang bercanggah dengan hukum-hakam Islam (Aizan Ali Mat Zin, 

2017a). Oleh itu, istilah astronomi Islam diwujudkan bagi mengelakkan percampuran 

perbahasan mengenai astronomi dan astrologi yang merangkumi perkara yang 

bercanggah dengan al-Qur’an dan Hadith (Aizan Ali Mat Zain, 2017a; Raihana Abdul 

Wahab, 2017).  

Secara keseluruhannya,  ilmu astronomi Islam dan ilmu falak hanya berbeza dari 

sudut istilah tetapi mempunyai maksud yang sama dan kajian-kajian yang dilakukan 

juga berada bawah skop yang sama (Aizan Ali Mat Zain, 2017a). Tambahan pula, 

kajian berkenaan ilmu falak dan astronomi Islam masih menjadikan al-Qur’an dan 

Hadith sebagai sumber rujukan yang utama (Aizan Ali Mat Zin, 2017a). Berdasarkan 

tesis ini, penyelidik cenderung menggunakan istilah ilmu falak kerana istilah falak itu 

sendiri dinyatakan secara jelas dalam an-Nuran dalam surah al-’Anbiya’ (14:33) yang 

mana merangkumi perbincangan berkenaan objek matahari, bulan, bintang dan planet 

(bumi) (al-Zuhailiy, 2018c).  

Justeru, ilmu falak didefinisikan sebagai ilmu berkaitan objek falak seperti 

matahari, bintang, bulan dan planet (bumi) berdasarkan dalil an-Nuran serta sifat dan 

kesan pergerakan objek falak tersebut memberi manfaat kepada kehidupan manusia 

(Baharrudin Zainal, 2020; Hanafiah Abdul Razak, 2019a; Mohamad Faizal Jani, 

2020). Selain itu, pendefinisian ilmu falak seperti yang dikemukakan oleh Baharrudin 

Zainal (2020), Hanafiah Abdul Razak (2019a), dan Mohd Firdaus Shafie (2016) lebih 

menyeluruh serta berbeza dengan definisi ilmu astronomi. Oleh itu, tiada keperluan 

istilah astronomi Islam diwujudkan bagi tujuan islamisasi ilmu falak seperti 

dinyatakan oleh Aizan Ali Mat Zin (2017a) kerana ilmu falak dan ilmu astronomi 

mempunyai definisi yang berbeza.    

Selain daripada sumber ilmu falak adalah berdasarkan an-Nuran dan Hadith, 

ilmu falak juga adalah berdasarkan acuan tasawur Islam. Penelitian terhadap 

perbincangan berkenaan ilmu falak oleh Baharrudin Zainal (2002, 2003, 2013), 

Baharrudin Zainal dan Mat Rofa Ismail (2013), Nor Azam Mat Noor (2013), dan Mat 

Rofa Ismail (2013a, 2013b, 2017) memperlihatkan ilmu falak ini merangkumi dua 

elemen utama tasawur Islam iaitu, Allah SWT sebagai Pencipta dan alam sebagai 

makhluk. Berdasarkan dua elemen tersebut, dapat disimpulkan bahawa ilmu falak 

merangkumi hubungan yang menegak iaitu hubungan manusia dengan Allah SWT 

(habl min Allah) dan hubungan yang mendatar iaitu hubungan manusia dengan alam.  

Hubungan manusia dengan Allah SWT dalam ilmu falak dijelaskan oleh 

Baharrudin Zainal (2003) dengan menyatakan kajian ilmu falak dalam kehidupan umat 

Islam membawa kepada tiga konsep yang utama iaitu, pertama, sebagai pemangkin 

akidah; kedua, sebagai wasilah ibadat; dan ketiga, ilmu falak mengangkat martabat 

insan. Oleh itu, tujuan ilmu falak sebagai wasilah ibadah dan pemangkin akidah dapat 

membawa manusia kepada redha Allah SWT dan menunjukkan terdapat hubungan 

dengan Allah SWT.  

Seterusnya, hubungan manusia dengan alam memperlihatkan skop kajian ilmu 

falak ini meliputi segala aktiviti yang menunjukkan perhubungan antara manusia dan 

alam (Baharrudin Zainal, 2002, 2003). Manusia memerhatikan setiap fenomena langit 

dan mengambil pengajaran daripadanya (Baharrudin Zainal, 2003). Skop kajian ilmu 

falak bukan sahaja meliputi hal-hal ibadah tetapi keseluruhan aktiviti manusia selagi 

tidak bertentangan dengan Islam. Menurut Mat Rofa Ismail (2017), hubungan manusia 

dengan alam dalam konteks ilmu falak dibincangkan berdasarkan kajian tempatan 

Alam Melayu yang mengambil kira koordinat dan geografi tempat bagi menghasilkan 

pengiraan takwim yang sistematik.  

Tambahan pula, dalam penghasilan sesuatu takwim memerlukan pencerapan 

yang melibatkan alam iaitu pencerapan bulan. Secara tidak langsung, aktiviti 

pencerapan bulan dalam penghasilan takwim sekurang-kurangnya mencapai tiga 

tujuan utama Allah SWT menciptakan sumber alam. Menurut Mohd Shukri Hanapi 

(2014a), terdapat tiga tujuan Allah SWT menciptakan sumber alam iaitu pertama, 

membangunkan kerohanian manusia dengan membuktikan kewujudan, keesaan, 

kekuasaan, kebijaksanaan, dan keluasan rahmat Allah SWT. Kedua, membangunkan 

keintelektualan manusia. Ketiga, untuk kegunaan dan kemanfaatan manusia serta 

semua hidupan yang wujud di alam ini. 

Kesimpulannya, ilmu falak merangkumi dua elemen utama tasawur Islam iaitu, 

Allah SWT sebagai Pencipta dan alam sebagai makhluk serta sumber rujukan utama 

ialah an-Nuran dan Hadith. Ilmu falak bukan sahaja melibatkan hal-hal ibadah tetapi 

juga telah merentas pelbagai bidang ilmu yang melengkapi antara satu sama lain dan 

diintegrasikan dengan ilmu-ilmu lain seperti sejarah, sains, matematik, geografi, fiqh, 



10 

akidah, tasawuf, an-Nuran dan Hadith (Aizan Ali Mat Zin, 2017b). Tambahan pula, 

keperluan ilmu falak tidak dapat dipisahkan antara keperluan ibadah dengan kehidupan 

seharian (Baharrudin Zainal, 2003). Tambahan pula, ilmu falak bukan hanya 

melibatkan perkara-perkara ibadah seperti melihat anak bulan bagi menentukan 

bermulanya bulan Ramadan dan Syawal, tetapi melibatkan urusan kehidupan seperti 

yang dimanfaatkan oleh golongan petani dan nelayan dalam menjalankan aktiviti 

pertanian dan perikanan (Mohd Zambri Zainuddin, 2023). 

Seterusnya, perbincangan pada subtopik ini menghuraikan berkenaan keperluan 

ilmu falak dalam kehidupan seharian masyarakat. Seperti perbincangan sebelum ini, ilmu 

falak merupakan ilmu yang mengkaji berkenaan sifat, kedudukan dan pergerakan objek 

falak seperti bulan, matahari, bintang dam planet (bumi). Sifat, kedudukan dan 

pergerakan objek-objek falak tersebut memberi maklumat yang lebih menyeluruh dan 

boleh dimanfaatkan dalam kehidupan seharian (Hanafiah Abdul Razak, 2019a). 

Contohnya, berdasarkan peredaran bumi mengelilingi matahari akan menghasilkan 

fenomena falak seperti perubahan musim dan fenomena perubahan siang dan malam; 

peredaran bulan mengelilingi bumi akan menghasilkan fenomena falak seperti fasa-

fasa bulan (Hanafiah Abdul Razak, 2019a). Justeru, fenomena falak berlaku kesan 

daripada pergerakan objek-objek falak seperti bulan, matahari, bintang dan planet 

(bumi). Seterusnya, fenomena falak dapat dimanfaatkan oleh manusia dalam menjalani 

kehidupan seharian.  

Sebagai contoh, peredaran bulan yang mengelilingi bumi pada orbitnya memberi 

kesan terhadap keadaan bentuk permukaan bulan yang bercahaya sentiasa berbeza-beza 

apabila dilihat dari bumi dan telah menghasilkan fenomena falak yang dikenali sebagai 

fenomena fasa-fasa bulan (Shafiqah Atiqah Amirudin et al., 2017). Fasa-fasa bulan 

terbahagi kepada lapan bahagian yang dapat dilihat dari bumi (Shafiqah Atiqah Amirudin 

et al., 2017). Jadual 1.1. menunjukkan fasa-fasa bulan dan tarikh dalam tarikh Hijrah.  

Jadual 1.1: Fasa bulan dan tarikh Hijrah 

Tarikh Hijrah Fasa-fasa bulan 

1, 2 Anak Bulan 

3, 4, 5, 6 Bulan sabit muda 

7, 8, 9, 10 Bulan separa muda 

11, 12, 13 Bulan hampir purnama 

14, 15, 16 Bulan purnama penuh 

17, 18, 19, 20 Bulan hampir purnama 

21, 22, 23, 24, 25 Bulan separa tua 

26, 27, 28, 29/30 Bulan sabit tua 

(Sharifah Atiqah Amirudin et al., 2017). 

Seterusnya, fenomena fasa-fasa bulan yang pelbagai mempunyai hubung kait 

yang berbeza dengan kitaran pasang surut air, yang mana air pasang dan air surut hanya 

dipengaruhi oleh bulan (Rajamanickam, 1997). Hal ini berlaku apabila tarikan graviti 

bulan ke atas bumi dan menyebabkan perubahan pada keadaan di lautan (Bussolini, 

2016). Tarikan graviti bulan menarik air laut di permukaan bumi yang menghadap 

bulan dan menyebabkan air pasang dan begitu juga sebaliknya (Shafiqah Atiqah 

Amirudin et al., 2017). Fenomena air pasang ini juga berlaku apabila bumi dilindungi 

oleh dua pertiga daripada lautan (Sarah Sopiah Azman et al., 2016).  

Selain itu, kesan peredaran bumi mengelilingi matahari menghasilkan fenomena 

empat musim bagi negara yang berada di latitud tinggi (Baharrudin Zainal, 2002). 

Fenomena empat musim ini ialah musim sejuk, musim panas, musim bunga dan musim 

luruh. Apabila matahari berada di langit utara, penduduk di hemisfera utara akan 

mengalami siang lebih panjang berbanding ketika matahari berada di selatan. Selepas 

bulan Mac, waktu siang lebih panjang daripada waktu malam. Siang dan malam 

menjadi hampir sama panjang pada masa ekuinoks, iaitu bulan Mac dan September 

(McCluskey, 2000). Justeru, fenomena falak memberi kesan dan dapat dimanfaatkan 

dalam aktiviti kehidupan masyarakat seperti aktiviti pertanian, pelayaran dan 

perikanan. Subtopik seterusnya membincangkan berkenaan peranan fenomena falak 

dalam aktiviti kehidupan masyarakat. 

1.2.2 Peranan fenomena falak dalam aktiviti kehidupan masyarakat 

Fenomena falak seperti fenomena perubahan musim, fenomena kemunculan 

bintang di langit dan fenomena fasa-fasa bulan secara langsung banyak memberi kesan 

kepada aktiviti masyarakat setempat contohnya dalam aktiviti pelayaran, pertanian 

mahupun aktiviti perikanan. Aktiviti pelayaran yang berkaitan dengan panduan bulan, 

bintang, matahari merupakan ilmu pelayaran yang digunakan oleh pelaut sejak turun-

temurun untuk memandu arah kapal belayar (Rosmah Derak, 2017). Masyarakat Bugis 

di Balobaloang Filipina terkenal dengan aktiviti pelayaran pada zaman dahulu. Aktiviti 

pelayaran masyarkat Bugis dijalankan berdasarkan fenomena perubahan musim 

(Pimenta, 2015). Contohnya, aktiviti pelayaran dijalankan semasa musim Monsun 

Timur iaitu pada bulan April hingga September, manakala pada musim Monsun Barat 

aktiviti pelayaran tidak dijalankan. Hal ini berikutan pada musim Monsun Barat 

kebiasaannya hujan turun dengan lebat dan laut berada dalam keadaan bergelora. Oleh 

itu, aktiviti pelayaran dihentikan pada musim tersebut.  

Selain itu, fenomena falak seperti fenomena bintang menjadi panduan kepada 

para pelayar dalam menjalankan aktiviti pelayaran. Contohnya, pelayar Zheng di 

China mengetahui kedudukan arah longitud dan latitud semasa di laut berdasarkan 

jenis bintang di langit (de Grijs, 2022). Untuk mengetahui kedudukan latitud pelayar 

tersebut menggunakan panduan bintang Polaris yang menunjukkan arah Utara, 

manakala bagi mengetahui kedudukan longitud, bintang Vega menunjukkan arah 

Timur, bintang Pollux sebagai arah Barat Laut dan bintang Procyon sebagai arah Barat 

Daya.  



13 

Seterusnya, fenomena falak juga berperanan sebagai panduan kepada golongan 

petani dalam menjalankan aktiviti pertanian. Sebagai contoh, pada zaman dahulu 

golongan petani di Jawa menggunakan pengetahuan fenomena falak seperti fenomena 

perubahan musim dan fenomena kemunculan bintang di langit sebagai panduan dalam 

menjalankan aktiviti pertanian (Gustaman, 2020; Sobirin, 2018; Vivi Firda Usfiyah, 

2020). Pengetahuan petani yang berkait rapat dengan perubahan musim tersebut telah 

menghasilkan kalendar tradisional yang dikenali sebagai pranata mangsa atau 

pronotomangsa (Gustaman, 2020; Johan Iskandar & Budiawati S. Iskandar, 2016; 

Vivi Firda Usfiyah, 2020). Kalendar pranata mangsa dihasilkan berdasarkan 

pengetahuan petani di Jawa berkenaan fenomena perubahan musim (Vivi Firda 

Usfiyah, 2020). Fenomena perubahan musim berlaku kesan daripada peredaran bumi 

mengelilingi matahari dan ini menjadikan kalendar tersebut mengandungi 12 bulan 

(Hikmatul Adhiyah Syam, 2022).  

Selain daripada fenomena perubahan musim, fenomena kemunculan dan 

kedudukan bintang di langit juga menjadi panduan kepada petani di Jawa. Pengetahuan 

petani di Jawa berkenaan fenomena perubahan musim dan kemunculan bintang di 

langit saling berkaitan kerana para petani mengenal pasti perubahan musim 

berdasarkan kemunculan kedudukan bintang di langit (Sobirin, 2018).  Contohnya, 

kemunculan bintang Scorpius, Centaurus dan Crux sebagai petunjuk musim kemarau, 

manakala kemunculan bintang Orion, Pleiades dan Taurus sebagai petunjuk musim 

hujan.  

Tambahan pula, pengetahuan petani berkenaan perubahan musim yang berbeza-

beza tersebut menjadi panduan dalam menjalankan aktiviti pertanian. Contohnya, 

semasa musim kemarau, apabila binatang Scorpius muncul di sebelah Barat pada 

pukul 12.00 tengah malam, fenomena tersebut memberi panduan kepada petani untuk 

mula membakar jerami padi yang telah dituai dan aktiviti penanaman tanaman seperi 

kekacang, ubi dan jagung sesuai dijalankan. (Sobirin, 2018; Vivi Firda Usfiyah, 2020). 

Oleh sebab pranata mangsa ialah sistem kalendar berdasarkan perubahan musim dan 

kemunculan bintang, panduan tersebut hanya terhad dijadikan panduan kepada petani 

yang mendiami kawasan garis lintang Selatan Khatulistiwa yang merangkumi Pulau 

Jawa sehingga Pulau Bali (Hikmatul Adhiyah Syam, 2022; Sobirin, 2018). 

Berdasarkan pengetahuan fenomena perubahan musim dan kemunculan bintang di 

langit, petani dapat mengetahui waktu yang terbaik untuk menjalankan aktiviti 

pertanian bermula daripada proses semaian benih sehingga waktu menuai tanaman 

serta dan jenis tanaman yang bersesuaian dengan perubahan musim yang berlaku. 

Masyarakat petani kebanyakan menjadikan fenomena kemunculan bintang 

Pleaides sebagai panduan waktu bagi menjalankan aktiviti pertanian seperti 

masyarakat petani di Kepulauan Kisar, Barat Daya Maluku Indonesia (Jesajas & 

Tumiwa, 2013), masyarakat petani kaum Sasak di Pulau Lombok (Abdul Kohar & 

Arief Taufikurrahman, 2020; Muhammad Awaludin, 2017), masyarakat petani kaum 

Bugis di Sulawesi Selatan (Fatmawati et al., 2022), masyarakat petani kaum Melayu 

di Kedah (Nurul Fatini Jaafar & Ahmad Hakimi Khairuddin, 2021) dan masyarakat 

petani kaum Batswana di Afrika Selatan (Koitsiwe, 2019).  

Setiap masyarakat petani tersebut mempunyai pengetahuan yang berbeza-beza 

berkenaan fenomena kemunculan bintang Pleaides. Contohnya, bagi masyarakat 

petani Melayu di Kedah menggunakan bintang Pleaides yang dikenali sebagai Bintang 

Tujuh bagi mengenal pasti waktu untuk memulakan penanaman padi (Nurul Fatini 

Jaafar & Ahmad Hakimi Khairuddin, 2021). Para petani mengetahui waktu musim 

menanam padi bermula apabila kemunculan bintang Pleaides pada waktu subuh. 

Petani mengenal pasti dengan melihat kedudukan bintang Pleaides, iaitu apabila 

bintang Pleaides berada pada 30 darjah di atas ufuk timur semasa matahari terbit, itu 

menandakan musim bermulanya untuk petani menyemai benih padi.  

Seterusnya, apabila bintang Pleaides muncul 30 darjah di atas ufuk timur semasa 

matahari terbenam, itu menandakan musim untuk menuai padi. Selain daripada 

mengenal pasti kedudukan kemunculan bintang Pleaides di langit, petani Melayu di 

Kedah juga mengetahui jenis benih semaian yang sesuai disemai berdasarkan cahaya 

bintang Pleaides (Nurul Fatini Jaafar & Ahmad Hakimi Khairuddin, 2021). 

Contohnya, warna benih semaian yang kemerah-merahan sesuai disemai apabila 

cahaya bahagian kepala bintang Pleaides lebih malap daripada bahagian ekor. Hal ini 

disebabkan, apabila cahaya bahagian kepala bintang Pleaides lebih malap daripada 

bahagian ekor, maka itu menandakan musim hujan lebat akan berlaku. Oleh itu, petani 

perlu memilih jenis benih semaian yang memerlukan tempoh tujuh hingga lapan bulan 

untuk mencapai tempoh matang.  

Seterusnya, bagi masyarakat petani kaum Sasak di Pulau Lombok, masyarakat 

petani tersebut menjalankan aktiviti pertanian berdasarkan kemunculan bintang 

Pleaides (Abdul Kohar & Arief Taufikurrahman, 2020; Muhammad Awaludin, 2017). 

Bintang Pleaides dikenali sebagai bintang rowot oleh masyarakat tersebut. Apabila 

muncul bintang Pleaides di langit, maka itu menandakan bermulanya aktiviti pertanian 

bagi masyarakat petani kaum Sasak dan apabila bintang Pleaides sudah tidak kelihatan 

di langit, maka itu menandakan berakhirnya aktiviti pertanian bagi masyarakat petani 

tersebut. Kebiasaannya, aktiviti pertanian bagi masyarakat petani kaum Sasak bermula 

pada bulan Mei dan berakhir pada bulan April (Muhammad Awaludin, 2017). 

Walaupun masyarakat petani kaum Bugis di Sulawesi Selatan juga 

menggunakan fenomena kemunculan bintang Pleaides sebagai penanda waktu bagi 

menjalankan pertanian seperti penanaman padi, tetapi berdasarkan masyarakat petani 

kaum Bugis, waktu terbaik bagi memulakan penanaman padi ialah semasa bintang 

Pleaides yang muncul pada bulan Disember (Fatmawati et al., 2022). Selain itu, 

kemunculan bintang Orion’s Belt pada bulan Februari menjadi panduan kepada petani 

kaum Bugis memulakan aktiviti menanam padi (Fatmawati et al., 2022). Fenomena 

kemunculan bintang Pleaides dan bintang Orion’s Belt juga menjadi panduan aktiviti 

pertanian bagi masyarakat petani kaum Batswana di Afrika Selatan (Koitsiwe, 2019). 

Berdasarkan masyarakat tersebut, aktiviti menuai tanaman dijalankan apabila muncul 

bintang Pleaides pada bulan September, manakala musim membajak dijalankan 

apabila muncul bintang Orion’s Belt pada bulan Februari.  

Selain itu, penggunaan bintang Pleaides yang dikenali sebagai Bintang Tujuh 

Beradik juga digunakan sebagai panduan masyarakat petani kecil di Kepulauan Kisar, 

Barat Daya Maluku Indonesia (Jesajas & Tumiwa, 2013). Masyarakat tersebut 

menggunakan bintang Pleaides bagi meramalkan hujan. Masyarakat di Kepulauan 

Kisar menggunakan pengetahuan mengenai ramalan hujan turun bagi menjalankan 

aktiviti menyemai benih jagung yang menjadi sumber utama ekonomi masyarakat di 

pulau ini. Mereka tidak bergantung harap dengan ramalan kaji cuaca oleh pihak kaji 

cuaca tempatan kerana ramalan yang diberikan ramalan cuaca yang bersifat makro 

yang meliputi kawasan yang luas, sedangkan Kepulauan Kisar ialah pulau yang sangat 

kecil yang terletak di penghujung barat daya di wilayah Maluku (Jesajas & Tumiwa, 

2013).  

Selain daripada fenomena kemunculan bintang, fenomena fasa-fasa bulan juga 

dijadikan panduan untuk menjalankan aktiviti pertanian bagi masyarakat petani di 

Uganda, Afrika (Oruru et al., 2020). Bagi masyarakat petani tersebut, apabila keadaan 

bulan cerah pada fasa bulan purnama, masyarakat petani akan memulakan aktiviti 



17 

menggali lubang bagi tujuan semaian benih pada waktu subuh. Selain itu, apabila 

cahaya bulan tidak kelihatan dengan jelas dan bintang tidak banyak kelihatan di langit, 

itu menandakan hujan akan turun dan menandakan waktu bagi memulakan penanaman 

(Oruru et al., 2020). Seterusnya, apabila bintang kelihatan banyak di langit, maka itu 

menandakan musim kering akan berlaku dan petani akan mula menuai hasil tanaman. 

Tambahan pula, fenomena fasa-fasa bulan juga menjadi panduan kepada 

masyarakat nelayan di Uganda, Afrika bagi menjalankan aktiviti perikanan (Oruru et 

al., 2020). Masyarakat nelayan di Uganda, Afrika menjalankan aktiviti menangkap 

ikan semasa fasa bulan baru atau bulan gelap. Namun, pada fasa bulan penuh nelayan 

tidak menjalankan aktiviti menangkap ikan kerana pada waktu tersebut pukat mudah 

kelihatan dan ikan sukar masuk ke dalam pukat perikanan (Oruru et al., 2020). 

Di samping itu, fenomena falak seperti fenomena kemunculan bintang juga 

menjadi panduan kepada nelayan dalam menjalankan aktiviti perikanan. Kebiasaannya 

nelayan menggunakan fenomena kemunculan bintang sebagai petunjuk arah semasa 

berada di lautan pada waktu malam (Ahmad Zulhaj Bimasakti et al., 2023). 

Contohnya, bagi nelayan Bugis, bintang Orion’s Belt yang dikenali sebagai bintoeng 

pajjekoe dijadikan panduan arah Barat bagi nelayan tersebut (Ahmad Zulhaj Bimasakti 

et al., 2023). Seterunya, bagi masyarakat nelayan Madura, nelayan tersebut 

menjadikan kemunculan bintang Vega sebagai pandu arah Utara dan bintang Alpha 

dan Beta Centauri sebagai pandu arah Selatan (Siti Fatima et al., 2021). Sementara itu, 

bagi menentukan arah Selatan bagi nelayan Melayu di Kedah, masyarakat nelayan 

tersebut menggunakan bintang Southern Cross yang juga dikenali sebagai Bintang Pari 

oleh nelayan Melayu di Kedah (Nurul Fatini Jaafar & Ahmad Hakimi Khairuddin, 

2021). Selain itu, fenomena kemunculan Milky Way juga menjadi panduan kepada 

nelayan dalam menjalankan aktiviti perikanan. Contohnya, kemunculan Milky Way 

menjadi panduan sebagai lokasi terbaik untuk menjalankan aktiviti menangkap ikan 

bagi masyarakat nelayan Mandar di Sulawesi Indonesia (Rasyid et al., 2021). Namun, 

apabila Milky Way tersebut hilang dari langit ini menandakan angin kuat akan bertiup 

dan nelayan tidak menjalankan aktiviti menangkap ikan pada waktu tersebut.  

Justeru, fenomena falak seperti fenomena perubahan musim, fenomena 

kemunculan bintang di langit dan fenomena fasa-fasa bulan secara langsung banyak 

memberi kesan kepada aktiviti masyarakat setempat contohnya dalam aktiviti 

pelayaran, pertanian mahupun aktiviti perikanan. Aktiviti pertanian dan perikanan 

menjadi sumber utama ekonomi sesebuah masyarakat. Bagi memastikan produktiviti 

kegiatan pertanian dan perikanan tersebut bermanfaat kepada sesebuah masyarakat, 

pengetahuan masyarakat tempatan berkenaan fenomena falak sangat penting. 

Walaupun pengetahuan masyarakat tempatan berkenaan fenomena falak dalam aktiviti 

kehidupan sosial ini dianggap kurang relevan kerana faktor perubahan iklim (Ahmad 

Musta'id, 2021) dan semakin dilupakan dalam kalangan masyarakat (Siti Fatima et al., 

2021; Ôhashi & Orchiston, 2021; Orchiston et al., 2021), tetapi masih terdapat 

masyarakat nelayan yang menggunakan pengetahuan fenomena falak sebagai panduan 

dalam aktiviti perikanan mereka. Subtopik seterusnya membincangkan berkenaan 

pengetahuan nelayan berkenaan fenomena falak dalam aktiviti perikanan yang masih 

diamalkan pada masa kini.  

1.2.3 Pengetahuan fenomena falak nelayan dalam aktiviti perikanan  

Masyarakat nelayan di Mesir yang mendiami sekitar kawasan Terusan Suez 

mempunyai pengetahuan fenomena falak mereka yang tersendiri dalam menjalankan 

aktiviti perikanan. Contoh pengetahuan fenomena falak yang menjadi panduan 

nelayan tersebut ialah berdasarkan fenomena bulan halo (moon halo), fenomena 

pasang surut air, fenomena fasa-fasa bulan, fenomena bintang dan fenomena 

perubahan musim (Soad Osman, 2020). Fenomena falak tersebut menjadi panduan 

kepada nelayan di Terusan Suez, Mesir untuk mengetahui waktu yang terbaik 

menjalankan aktiviti perikanan dan memberi panduan cuaca kepada nelayan bagi 

memastikan keselamatan nelayan semasa menjalankan aktiviti perikanan.  

Contohnya, apabila fenomena bulan halo berlaku iaitu keadaan apabila terdapat 

cahaya putih yang mengelilingi bulan, fenomena tersebut menandakan angin yang kuat 

akan berlaku (Soad Osman, 2020). Oleh itu, nelayan di Terusan Suez, Mesir akan 

berhati-hati semasa menjalankan aktiviti menangkap ikan dan tidak berada jauh di 

tengah laut agar mudah untuk kembali semua ke daratan. Aktiviti menangkap ikan bagi 

nelayan di Terusan Suez lebih sesuai dijalankan semasa musim bunga dan musim luruh 

(Soad Osman, 2020). Semasa musim bunga dan musim luruh, cuaca berada dalam 

keadaan tidak terlalu panas dan tidak terlalu sejuk, kerana apabila musim sejuk ikan 

lebih banyak berada di kawasan bawah laut dan ini memberi kesukaran untuk nelayan 

menangkap ikan.  

Selain itu, aktiviti perikanan masyarakat nelayan di Oman dijalankan 

berdasarkan pengetahuan nelayan berkenaan fenomena bintang (Nash et al., 2017). 

Berdasarkan pengetahuan nelayan di Oman, pengetahuan nelayan berkenaan 

fenomena kemunculan di bintang dapat memberi panduan kepada nelayan berkenaan 

keadaan cuaca dan musim yang terbaik menangkap ikan. Contohnya, waktu yang 

terbaik menjalankan aktiviti perikanan ialah ketika munculnya bintang Canopus 

sehingga munculnya bintang Acturus (Nash et al., 2017). Bintang Canopus dikenali 

sebagai bintang Suhayl dan bintang Acturus dikenali sebagai Haymer bagi masyarakat 

nelayan di Oman. Apabila munculnya bintang tersebut keadaan air laut lebih tenang 

dan ini memudahkan nelayan untuk menjalankan aktiviti tangkapan ikan. 

Di samping itu, masyarakat nelayan di pantai Utara Jawa juga menggunakan 

pengetahuan fenomena bintang dalam menjalankan aktiviti perikanan mereka (Singgih 

Tri Sulistiyono, 2014). Contohnya, apabila bintang Pleaides atau dikenali sebagai 

Bintang Tujuh Beradik oleh masyarakat nelayan di pantai Utara Jawa muncul di 

sebelah timur dalam keadaan yang malap, maka dipercayai cuaca buruk akan berlaku. 

Namun, jika bintang Pleaides tersebut muncul dalam keadaan yang terang maka itu 

petanda baik untuk para nelayan turun ke laut. Selain itu, apabila buruj Crux atau 

dikenali sebagai buruj Pari mula kelihatan dan ini menandakan bahawa musim ikan 

akan bermula dan para nelayan akan mempersiapkan dan memperbaiki peralatan untuk 

turun ke laut (Singgih Tri Sulistiyono, 2014). 

Sehingga ke hari ini, masih ramai nelayan dalam kalangan masyarakat nelayan 

di Indonesia yang menjalankan aktiviti perikanan berdasarkan pengetahuan mereka 

berkenaan fenomena falak seperti kaum nelayan Orang Suku Laut di Kepulauan Riau 

(Ariando, 2018), masyarakat nelayan Gorontalo (Yowan Tamu & Amirudin Dako, 

2018) dan masyarakat nelayan Jawa di Kabupaten Rembang, Jawa Tengah (Susan 

Venia, 2020). 

Bagi masyarakat nelayan Jawa di Kabupaten Rembang, Jawa Tengah, nelayan 

tersebut mempunyai pengetahuan fenomena falak yang mendalam berkenaan 

fenomena kemunculan bintang di langit (Susan Venia, 2020). Pengetahuan tersebut 

memberi panduan kepada nelayan berkenaan waktu untuk mula turun ke laut dan 

memberi gambaran cuaca yang akan berlaku. Contohnya, bintang Venus atau dikenali 

sebagai Lintang Panjer Rino dijadikan sebagai penanda waktu bahawa waktu pagi 

telah tiba (Susan Venia, 2020). Bintang Venus akan muncul pada setiap hari menjelang 

pagi iaitu pukul 3 pagi hingga 4 pagi di arah Timur Laut. Oleh itu, apabila bintang 

Venus mula kelihatan pada pukul 3 pagi nelayan akan mula menebar jala di laut. 

Kemudian apabila bintang Venus mula menghilang pada pukul 4 pagi, nelayan akan 

menarik jala dan kemudian pulang dengan hasil tangkapan.    

Selain itu, berdasarkan pengetahuan nelayan Jawa di Kabupaten Rembang, Jawa 

Tengah,  kemunculan bintang Sagittarius (Lintang Wulo) dan bintang Orion (Lintang 

Waluku) memberi panduan cuaca kepada para nelayan (Susan Venia, 2020). Apabila 

bintang Sagittarius ini memberikan petanda bahawa angin kencang akan berlaku. 

angin kencang akan bertiup dari arah Barat Daya dan keadaan langit menjadi gelap 

serta cuaca menjadi dingin. Kebanyakan nelayan akan pulang ke darat apabila bintang 

Sagittarius mula kelihatan di langit.  

Di samping itu, munculnya bintang Orion di arah Selatan memberi panduan akan 

terjadinya gelombang di laut. Justeru, nelayan tidak turun ke laut pada waktu tersebut 

(Susan Venia, 2020). Dalam pada itu, nelayan Orang Suku Laut di Kepulauan Riau 

mengetahui munculnya gelombang di laut berdasarkan pengetahuan nelayan Orang 

Suku Laut berkenaan fenomena kemunculan bintang Pleaides (Ariando, 2018). 

Apabila bintang Pleaides dilihat berdekatan dengan bulan, itu menandakan gelombang 

dan ribut akan berlaku.  

Seterusnya, pengetahuan nelayan berkenaan fenomena musim juga 

mempengaruhi aktiviti perikanan nelayan. Fenomena musim memberi panduan 

kepada nelayan berkenaan waktu terbaik menjalankan aktiviti perikanan dan jenis 

tangkapan yang sesuai ditangkap (Ariando, 2018; Nurzahidah Bakar & Franco, 2022; 

Yowan Tamu & Amirudin Dako, 2018). Fenomena musim juga berkait rapat dengan 

tiupan angin dan jenis gelombang yang akan berlaku di laut (Ariando, 2018; 

Nurzahidah Bakar & Franco, 2022). Contohnya, bagi nelayan Gorontalo (Yowan 

Tamu & Amirudin Dako, 2018) dan nelayan Kedayan di Brunei (Nurzahidah Bakar & 

Franco, 2022), musim terbaik menjalankan aktiviti perikanan ikan ialah semasa laut 

berada dalam keadaan tenang dan kurang gelombang. Musim tersebut dikenali sebagai 

Musim Taduh bagi nelayan Kedayan di Brunei dan dikenali sebagai Musim Teduh bagi 

nelayan Gorontalo.  

Meskipun begitu, terdapat perbezaan waktu berlakunya keadaan Musim Teduh 

dan Musim Taduh. Contohnya, bagi nelayan Gorontalo, Musim Teduh berlaku pada 

bulan Januari hingga Mac (Yowan Tamu & Amirudin Dako, 2018), manakala 

berdasarkan nelayan Kedayan di Brunei Musim Taduh berlaku pada bulan April 

hingga Mei (Nurzahidah Bakar & Franco, 2022). Di samping itu, berdasarkan 

pengetahuan fenomena perubahan musim bagi nelayan Gorontalo, bulan April hingga 

Mei merupakan musim peralihan atau dikenali sebagai Musim Pancaroba. Pada waktu 

tersebut aktiviti perikanan nelayan Gorontalo semakin berkurang kerana keadaan laut 

dan cuaca yang tidak menentu.  

Tambahan pula, pengetahuan nelayan berkenaan fenomena musim juga memberi 

panduan kepada nelayan tentang jenis tangkapan yang sesuai ditangkap pada musim 

tersebut. Contohnya, berdasarkan pengetahuan nelayan Orang Suku Laut (Ariando, 

2018), semua jenis ikan dan ketam sesuai ditangkap pada musim Angin Timur iaitu 

pada bulan Mac hingga Mei, manakala pada musim Angin Selatan jenis tangkapan 

yang sesuai ditangkap ialah hidupan laut bercangkerang seperti siput, udang dan lokan. 

Pada musim tersebut, nelayan Orang Suku Laut tidak menjalankan aktiviti menangkap 

ikan kerana musim tersebut dikenali sebagai musim ikan bertelur dan kebanyakan ikan 

masih kecil dan belum mencapai tempoh matang (Ariando, 2018). 

Tuntasnya, pengetahuan nelayan berkenaan fenomena falak tersebut berbeza-

beza berdasarkan geografi dan budaya tempatan sesuatu masyarakat tersebut. 

Keupayaan dan pengalaman nelayan dalam memperhatikan fenomena falak membantu 

aktiviti perikanan bukan sahaja daripada aspek panduan arah dan cuaca tetapi memberi 

panduan keselamatan kepada masyarakat. Di samping itu, pengetahuan nelayan 

berkenaan fenomena falak memberi panduan kepada nelayan berkenaan jenis 

tangkapan yang sesuai ditangkap pada musim-musim yang tertentu. Justeru, 

pengetahuan tersebut secara langsung dapat memelihara ekosistem hidupan laut dan 

tidak mengganggu proses pembiakan ikan (Berkström et al., 2019; Rasekhi et al., 

2023).  

1.3 Pernyataan masalah 

Sektor perikanan merupakan instrumen penting bagi menyediakan peluang 

pekerjaan, sumber ekonomi, sumber nutrisi dan menjamin keselamatan makanan (food 

security) terhadap kehidupan masyarakat di peringkat global (Food and Agriculture 

Organization of the United Nation [FAO], 2020; Jimenez et al., 2019; Hicks et al., 

2019). Sektor perikanan menjamin keselamatan makanan negara berdasarkan dua 

kaedah iaitu pertama, secara langsung sebagai sumber nutrisi utama; dan kedua, secara 

tidak langsung sebagai sumber pendapatan untuk membeli makanan (Garcia & 

Rosenberg, 2010). Kebanyakan negara sedang membangun dan negara yang 

berpendapatan rendah menjadikan ikan sebagai sumber nutrisi makanan yang utama 

kerana kos mampu milik dan mudah didapati (FAO, 2018). Sektor perikanan seperti 

nelayan pesisiran pantai menyediakan peluang pekerjaan sebanyak 90% (FAO, 2020).  

Nelayan berperanan penting bagi memastikan sumber ikan sentiasa mencukupi. 

Pengurangan kadar sumber ikan menyebabkan berlakunya masalah sumber nutrisi dan 

secara langsung menyebabkan keselamatan makanan negara terjejas. Walau 

bagaimanapun, penglibatan nelayan dalam sektor perikanan menunjukkan statistik 

yang semakin berkurang di peringkat global, Asia dan Malaysia khususnya. Jadual 1.2 

menunjukkan statistik penglibatan nelayan pada tahun 2014, 2016, 2018 dan 2020. 

Jadual 1.2: Bilangan nelayan di peringkat global, Asia dan Malaysia pada tahun 2014, 

2016, 2018 dan 2020 

Tahun 
Bilangan nelayan 

Global Asia Malaysia 

2014 56.632 juta 47.773 juta 144 421 

2016 49.339 juta 31.990 juta 132 305 

2018 38.976 juta 30.768 juta 128 148 

2020 37.862 juta 30.102 juta 119 828 
 

(FAO, 2016, 2018, 2020, 2022; Jabatan Perikanan Malaysia 2014, 2016, 2018, 

2020a) 

Jadual 1.2 menunjukkan bilangan nelayan di peringkat global, Asia dan 

Malaysia. Statistik penglibatan nelayan dalam sektor perikanan di peringkat global 

pada tahun 2020 berkurang sebanyak 33% berbanding pada tahun 2014. Penurunan 

bilangan nelayan tersebut secara langsung menyebabkan berlakunya penurunan 

pendaratan hasil tangkapan laut. Jadual 1.3 menunjukkan statistik kuantiti dan nilai 

pendaratan tangkapan hasil laut pada tahun 2014, 2016, 2018 dan 2020 di peringkat 

global dan Malaysia.  

Jadual 1.3: Jumlah pendaratan tangkapan hasil laut di peringkat global dan Malaysia 

pada tahun 2014, 2016, 2018 dan 2020 

Tahun 
Jumlah tangkapan hasil laut (Tan metrik) 

Global Malaysia 

2014 81.5 juta 1.458 juta 

2016 87.2 juta 1.574 juta 

2018 84.4 juta 1.453 juta 

2020 78.8 juta 1.383 juta 
 

(FAO, 2016, 2018, 2020, 2022; Jabatan Perikanan Malaysia 2014, 2016, 2018, 

2020a) 

Jadual 1.3 menunjukkan jumlah tangkapan hasil laut di peringkat global dan 

Malaysia. Penurunan jumlah tangkapan tersebut bermula pada tahun 2016. Data 

menunjukkan penurunan jumlah ikan pada tahun 2020 sebanyak 6.6% berbanding 

tahun 2018.  




